
PUTRAJAYA: Semakin ramai 
rakyat Malaysia menerima 
dan mengamalkan gagasan 

1 Malaysia yang mula diperkenal-
kan Perdana Menteri, Datuk Seri 
Najib Razak pada 2009. 

Hasil kajian penerimaan dan pe-
ngamalan masyarakat terhadap ga-
gasan 1Malaysia dilakukan Kemen-
terian Penerangan, Komunikasi 
dan Kebudayaan tahun lalu menun-
jukkan 86.3 peratus rakyat Malay-
sia menerima gagasan itu berban-
ding 75 peratus pada tahun sebe-
lumnya. 

Menterinya, Datuk Seri Dr Rais 
Yatim, berkata kajian itu juga me-
nunjukkan penilaian terhadap ta-
hap pengamalan gagasan1Malay-

sia mencapai 85.7 peratus, iaitu me-
lebihi sasaran Indeks Prestas i 
Utama (KPI) ditetapkan kemente-
rian pada 40 peratus. 

"Sejumlah 81.3 peratus daripada 
22,541 responden disoal selidik da-
lam kajian ini juga bersetuju ba-
hawa gagasan 1Malaysia mampu 
menyatupadukan rakyat Malaysia 
pelbagai kaum dan agama. 

"Kajian dijalankan ini jelas me-
nunjukkan penerimaan rakyat Ma-
laysia seluruh negara terhadap ga-
gasan IMalaysia sangat menggalak-
kan. 

"Justeru, kita mahu kajian sama 
tahun ini membabitkan lebih ramai 
responden supaya hasilnya lebih 
menyeluruh," katanya selepas me-
lancarkan Portal Pendidikan Score 
A Signature dan Skuad Jelajah Mo-
tivasi 1Malaysia Gabungan Pelajar 

Melayu Semenanjung (GPMS) di si-
ni, semalam. 

Kajian itu kesinambungan kajian 
yang sudah dilaksanakan pada 2009 
dan 2010. Kaedah kajian dijalankan 
dengan pelbagai cara, termasuk 
menemubual responden secara ber-
semuka menggunakan borang soal 
selidik. 

Terdahulu, Rais mengumumkan 
bantuan RM100,000 kepada GPMS 
bagi program jelajah perpustakaan 
dan program nilai murni dijalan-
kan pertubuhan bukan kerajaan 
(NGO) itu. 

"Kita juga bercadang bergabung 
tenaga dengan GPMS menerusi Per-
pustakaan Negara untuk memper-
hebatkan kempen menggalakkan 
penggunaan bahasa Melayu di sam-
ping program pengkomputeran," 
katanya. 

